
Meeqqat inuusuttuaqqallu 18-t inorlugit ukiullit ikiaroornartumik atuilersimasut 

katsorsartinnissaannik immikkut ittumik neqeroorsinnaanissamik Naalakkersuisut 

UKA2018-mut pilersaarusiornissaannik Inatsisartut aalajangiiffigisassaattut siunnersuut. 

(Inatsisartunut ilaasortaq Bendt B. Kristiansen, Inuit Ataqatigiit) 

 

Inatsisartuni ilaasortaq Bent B Kristiansen Meeqqat inuusuttuaqqallu 18-t inorlugit ukiullit 

ikiaroornartumik atuilersimasut katsorsartinnissaannik immikkut ittumik neqeroorsinnaanissamik 

Naalakkersuisut UKA 2018-mut pilersaarusiornissaannik Inatsisartut aalajangiiffigisassaattut 

siunnersuutaanut imaattumik ATASSUT-miit Demokraatit-niilu oqaaseqassaagut. 

 

Kalaallit Nunatsinni ikiaroornartoq annertuumik ajornartorsiutaasoq tamatta nalujunanngilarput. 

Qangaanerusoq innuttaasut nipiliuutigerusunnagu toqqortorlutik eqqartortarpaat, ullutsinni sumi 

tamaa eqqartorneqarpoq ikaroornartup ajornartorsiutaanera.  

Nunatsinni ikiaroornartoq inerteqqutaanera inuit tamarmik nalunngikkaluarlugu sumi tamaat 

takussaasuusoq pisiarineqarsinnaasorlu oqaatigineqartarpoq. Innuttaasut ikiaroornartoq 

atorpallaarlugu qaratsamikkut napparsimasarnerat qangaanerusoq inersimasunik 

tusarsaanerusarpoq.  

Ullutsinnilu ikiaroornartup takussaanera annertungaarmat allaat meeqqat 15-it ataallugit 

qaratsamigut napparsimalersimasut ilisimalersimavagut. Tamanna ATASSUT-miit Demokraatit-

nillu ilungersunartutut isigalugu siunnersuuteqartoq katsorsaasalertoqarnissaanik oqariartuuteqartoq 

tapersersungaarlugu oqaatigissuarput.  

 

Pisut Kalaallit Nunatta iluini innuttat ikikkaluaqaluta ernumanartutut ATASSUT-miit Demokraatit-

niilu oqaatigalugu Naalakkersuisut kaammattussavagut Naalagaaffeqatigisatsinnut qallunaat 

nunaannut ajornartorsiut qaangerniarlugu oqaloqarnissaq ulluni qaninnerpaani 

saaffiginnissutigisariaqaraat.   

http://www.atassut.gl/Default.aspx

Ajornartorsiut nunatsinni annertusivallaarpat akisoorujussuanngorsinnaanera ATASSUT-miit 

Demokraatit-niillu ernumassutissaqarluta peqqutissaqarsorigatta.  

Meeqqammi siunissami nunatta ineriartornissaanik nangitsisussaasut mianereqqinnaarlugit 

erligingaarlugit illersorneqarnissaat ATASSUT-minngaaniit aammalu Demokraatit-niit 

tamaviaarluta pimoorutingaassuarput.  

 

Taamatut naatsumik oqaaseqarluta siunnersuut tamakkiisumik taperserlugu ataatsimiititaliamut 

susassaqartumut ingerlannginnerani oqallisigilluarneqarnissaanik kissaassivugut.  

Qujanaq!       

